
Ní sa limistéar euro a thosaigh an ghéarchéim eacnamaíoch agus airgeadais a chuaigh i bhfeidhm ar an Eoraip. Mar sin féin, 
nocht an ghéarchéim roinnt de na laigí atá ag baint le hinstitiúidí an Aontais. Is é sin an fáth ar chinn Coimisiún Juncker go 
mbeadh comhlánú Aontais Eacnamaíoch agus Airgeadaíochta atá domhain agus cóir ar cheann amháin de 10 dtosaíocht 
a théarma oifige. Is bealach é seo le sprioc a bhaint amach: tuilleadh post, fáis, infheistíochta, cothroime shóisialta agus 
cobhsaíocht mhaicreacnamaíoch do bhaill an limistéir euro agus don Aontas Eorpach ina iomláine. Rinneadh dul chun cinn 
suntasach ach tá tuilleadh oibre le déanamh go fóill.

GAISCÍ

Ghlac Coimisiún Juncker bearta coincréiteacha chun Aontas Eacnamaíoch agus Airgeadaíochta na hEorpa a dhoimhniú. 
Is toradh iad na bearta sin ar an Tuarascáil ón gCúigear Uachtarán a eisíodh i mí an Mheithimh 2015, an Páipéar 
Bán maidir le Todhchaí na hEorpa a eisíodh i mí an Mhárta 2017, agus na Páipéir Machnaimh leis an Aontas 
Eacnamaíoch agus Airgeadaíochta a Dhoimhniú agus ar a bhfuil i ndán do bheartas airgeadais an Aontais 
Eorpaigh a eisíodh i mí na Bealtaine 2017. I mí na Nollag 2017, chuir an Coimisiún treochlár cuimsitheach amach chun 
feabhas níos mó fós a dhéanamh ar aontacht, éifeachtúlacht agus cuntasacht dhaonlathach an Aontais Eacnamaíoch agus 
Airgeadaíochta.

“Ba mhaith liom leanúint le hathchóiriú an Aontais Eacnamaíoch agus Airgeadaíochta seo 
againne chun cobhsaíocht ár n-airgeadra aonair a chaomhnú agus chun feabhas a chur 
ar chóineasú na mbeartas eacnamaíoch, fioscach agus margadh saothair idir Ballstáit an 
airgeadra aonair.”

Treoirlínte Polaitiúla an Uachtaráin Jean-Claude Juncker, Strasbourg, an 22 Deireadh Fómhair 2014

Aontas Eacnamaíoch agus Airgeadaíochta 
na hEorpa a Dhoimhniú

a glacadh tar éis na géarchéime (2010-2014)
a rinneadh/a tionscnaíodh le linn Choimisiún Juncker

An tAontas Eacnamaíoch:

✓ An Nós Imeachta um Míchothromaíochtaí 
Maicreacnamaíocha: luath-shainaithint na mbagairtí ar 
chobhsaíocht eacnamaíoch

✓ An Seimeastar Eorpach Athchóirithe: cuíchóirithe agus 
neartaithe, tuilleadh béime ar shaincheisteanna 
sóisialta

✓ Moltaí maidir leis an limistéar euro: díriú níos mó ar 
thosaíochtaí an limistéir euro

✓ An tSeirbhís Tacaíochta um Athchóiriú Struchtúrach: 
tacaíocht theicniúil do leasuithe sna Ballstáit

✓ Colún Eorpach na gCeart Sóisialta eochairphrionsabail 
chun tacú le margaí saothair agus córais leasa 
atá cothrom agus ag feidhmiú go maith

✓ Measúnú ar an tionchar sóisialta: a rinneadh le 
haghaidh an chláir tacaíochta cobhsaíochta is 
déanaí don Ghréig

✓ Boird Táirgiúlachta Náisiúnta: faireachán a dhéanamh 
ar fhorbairtí táirgiúlachta agus iomaíochais

✓ Tograí maidir le hionstraimí buiséadacha a bhunú 
atá tiomnaithe do neartú Aontas Eacnamaíoch 
agus Airgeadaíochta na hEorpa

An tAontas Fioscach:

✓ Tacaíocht airgeadais do na Ballstáit a bhfuil 
deacrachtaí acu: cistí éagsúla tarrthála as ar tháinig an 
Sásra Cobhsaíochta Eorpach

✓ Reachtaíocht 2 Phaca/6 Phaca: faireachas buiséadach 
níos láidre agus díriú níos láidre ar fhiachas

✓ An Bord Fioscach Eorpach: comhairle neamhspleách 
maidir le rialacha fioscacha an Aontais agus 
seasamh fioscach an limistéir euro a chur chun 
feidhme

✓ Rialacha fioscacha a shimpliú: díriú níos mó ar 
thagarmharc an chaiteachais phoiblí

✓ An tsolúbthacht sa Chomhshocrú Cobhsaíochta agus 
Fáis: chun tacú le hinfheistíocht agus athchóirithe 
agus chun timthriallta eacnamaíocha a léiriú ar 
bhealach níos fearr

An tAontas Airgeadais:

✓ Leabhar Rialacha Aonair: rialacha comhchuibhithe le 
haghaidh earnáil airgeadais Eorpach níos athléimní, 
níos trédhearcaí agus níos éifeachtúla an Pacáiste 
Baincéireachta san áireamh - tacar cuimsitheach 
athchóirithe a threiseoidh athléimneacht agus 
inréiteacht bhainc an Aontais Eorpaigh tuilleadh

✓ Rialacha comhchuibhithe le haghaidh árachas taiscí: 
cosnaítear taiscí suas go €100 000 in aghaidh an 
chustaiméara agus an bhainc

✓ An Sásra Maoirseachta Aonair/an Sásra Réitigh Aonair: 
déantar maoirseacht láraithe agus réiteach láraithe ar 
na bainc sa limistéar euro

✓ Aontas na Margaí Caipitil: rialacha nua lena 
dtreiseofar an tAontas Eacnamaíoch agus 
Airgeadaíochta agus ról idirnáisiúnta an euro tríd 
an tsoghluaisteacht caipitil agus an chomhrionnt 
riosca san earnáil phríobháideach a chur chun 
cinn. Beidh rochtain níos fearr ar mhaoiniú freisin, 
a bhuí le hAontas na Margaí Caipitil, trí bhorradh 
a chur faoin maoiniú margadh-bhunaithe, go 
háirithe do thionscadail nuálacha agus gnólachtaí 
nuathionscanta.

Cuntasacht dhaonlathach agus institiúidí 
láidre:

✓ Úinéireacht mhéadaithe: idirphlé níos dlúithe 
le Parlaimint na hEorpa, parlaimintí náisiúnta, 
rialtais náisiúnta agus páirtithe leasmhara

✓ Tús nua d’idirphlé sóisialta an Aontais: tuilleadh 
deiseanna do chomhpháirtithe sóisialta ar gach 
leibhéal chun tosaíochtaí a phlé

✓ Díriú níos mó ar ról idirnáisiúnta an euro agus togra 
chun ionadaíocht sheachtrach an euro a threisiú

✓ Tograí chun eintitis idir-rialtais a chomhtháthú i ndlí 
an Aontais Eorpaigh agus chun éifeachtúlacht 
agus cuntasaíocht a threisiú trí Aire Eorpach 
Geilleagair agus Airgeadais



OBAIR LEANÚNACH

Tá obair fós á déanamh ar chuid de na bearta a moladh.

IONSTRAIM BHUISÉADACH LE HAGHAIDH AN 
LIMISTÉIR EURO

✓ I mí na Bealtaine 2018, mhol an Coimisiún ionstraimí 
buiséadacha a bhí tiomnaithe don Aontas Eacnamaíoch agus 
Airgeadaíochta mar chuid de bhuiséad an Aontais Eorpaigh 
a bheidh ann ó 2021 go dtí 2027. I mí na Nollag 2018, d’iarr na 
Cinn Stáit nó Rialtais ar an nGrúpa Euro ionstraim bhuiséadach 
don chóineasú agus don iomaíochas a fhorbairt ar bhonn an 
togra ón gCoimisiún. Tá plé ar siúl sa Ghrúpa Euro ó bhí mí 
Eanáir ann chun cinntí an Chruinnithe Mullaigh Euro a ullmhú, 
cruinniú a bheidh ar siúl i mí an Mheithimh 2019.

AGHAIDH A THABHAIRT AR IASACHTAÍ 
NEAMHTHUILLMHEACHA

✓ Tá laghdú aon trian tagtha ar chóimheas na n-iasachtaí 
neamhthuillmheacha san Aontas Eorpach agus sa limistéar 
euro ó bhí 2014 ann agus is gearr anois go mbeidh na leibhéil 
a bhí ann roimh an ngéarchéim linn arís. Chuir an Coimisiún tacar 
cuimsitheach beart ar aghaidh chun leibhéal na n-iasachtaí 
neamhthuillmheacha atá ann faoi láthair a laghdú agus chun 
carnadh iasachtaí neamhthuillmheacha a chosc amach anseo. 
Cé go bhfuil codanna den phacáiste seo comhaontaithe, tá 
beart amháin maidir le margadh tánaisteach le haghaidh 
iasachtaí neamhthuillmheacha atá ar feitheamh fós.

AONTAS NA MARGAÍ CAIPITIL

✓ Cuidíonn Aontas na Margaí Caipitil le cobhsaíocht agus 
athléimneacht an chórais airgeadais agus is é is aidhm dó 
sreabh airgid is fusa a chothú ar fud an Aontais Eorpaigh, 
lena n-áirítear infheistíochtaí agus coigilteas, sa chaoi is go 
rachaidh sé chun tairbhe do thomhaltóirí, do ghnólachtaí agus 
d’infheisteoirí ar bhealach inmharthana. Tá sé mar dhlúthchuid 
d’uaillmhian Choimisiún Juncker a chinntiú go mbeidh an 
Eoraip ag fás arís agus go leanfar leis an bhfás sin. Tá 11 togra 
reachtach as 13 comhaontaithe anois ag Parlaimint na hEorpa 
agus an Chomhairle.

RÓL AN EURO AR DOMHAN A THREISIÚ TUILLEADH

✓ I mí na Nollag 2018, léirigh an Coimisiún na tairbhí 
a bheadh le ról idirnáisiúnta is treise don euro le haghaidh an 
Aontais Eorpaigh agus an chórais airgeadais idirnáisiúnta, agus 
mhol sé tionscnaimh chun borradh a chur faoi ról an airgeadra 
aonair. Tá sé riachtanach go gcuirfear Aontas na Margaí Caipitil 
i gcrích sa chomhthéacs seo. Mar chuid den iarracht seo, ghlac 
an Coimisiún Moladh maidir le ról idirnáisiúnta an euro i réimse 
an fhuinnimh, ag cur úsáid níos leithne den euro chun cinn san 
earnáil straitéiseach seo.

CÚLSTOP COITEANN DON CHISTE RÉITIGH AONAIR

✓ Formhuiníodh téarmaí tagartha an chúlstop choitinn don 
Chiste Réitigh Aonair ag an gCruinniú Mullaigh Euro i mí na 
Nollag 2018, agus leagadh síos ann an chaoi a gcuirfear 
an cúlstop i ngníomh agus roimh an am, ar choinníoll go 
ndéanfar dul chun cinn leordhóthanach i laghdú riosca, rud ar 
a ndéanfar measúnú in 2020. Formhuiníodh bileog téarmaí 
agus coinníollacha athchóiriú an tSásra Cobhsaíochta Eorpaigh 
ann freisin, rud ba cheart a bheith críochnaithe go luath.

AN SCÉIM EORPACH ÁRACHAIS TAISCÍ

✓ In 2015, mhol an Coimisiún scéim choiteann cosanta do 
thaisceoirí le haghaidh an limistéir euro, i dteannta bearta 
eile chun an tAontas Baincéireachta a chur i gcrích. Tá sé 
bunriachtanach é seo a chur i bhfeidhm de réir a chéile chun cur 
le hathléimneacht an chórais baincéireachta agus an airgeadra 
choitinn agus leis an muinín atá ann astu. Mhol an Coimisiún 
bealach chun cinn i mí Dheireadh Fómhair 2017. Bhunaigh an 
Grúpa Euro grúpa ardleibhéil a chuirfidh tuairisc ar ais faoi mhí 
an Mheithimh 2019.

SUBSTAINT AN CHONARTHA AR CHOBHSAÍOCHT, 
AR CHOMHORDÚ AGUS AR RIALACHAS 
A CHOMHTHÁTHÚ I GCREAT DLÍTHIÚIL AN AONTAIS 
EORPAIGH

✓ Tríd an gConradh seo a chomhtháthú i gcreat dlíthiúil an 
Aontais Eorpaigh, beifear in ann foráil a dhéanamh maidir le 
faireachán leanúnach agus feabhsaithe mar chuid de creat 
rialachais eacnamaíoch an Aontais ina fhoriomláine. Tugtar aird 
sa togra ar an tsolúbthacht chuí atá leabaithe sa Chomhshocrú 
Cobhsaíochta agus Fáis, rud a dtugann an Coimisiún aitheantas 
dó ó bhí mí Eanáir 2015 ann.

An Tuarascáil ón gCúigear 
Uachtarán maidir le 
hAontas Eacnamaíoch 
agus Airgeadaíochta na 
hEorpa a Chomhlánú an 22 
Meitheamh 2015

Teachtaireacht ón 
gCoimisiún maidir le 
céimeanna i dtreo an 
tAontas Eacnamaíoch 
agus Airgeadaíochta 
a Dhoimhniú an 21 
Deireadh Fómhair 2015

Páipéar 
Machnaimh  
maidir leis 
an Aontas 
Eacnamaíoch agus 
Airgeadaíochta 
a Dhoimhniú an 31 
Bealtaine 2017

Aitheasc 
ar Staid an 
Aontais an 13 
Meán Fómhair 
2017

Cruinniú Mullaigh 
Euro
15 Nollaig 2017

2025

Páipéar Bán 
maidir le Todhchaí 
na hEorpa
1 Márta 2017

Cruinniú Mullaigh Sibiu
9 Bealtaine 2019

Páipéar Machnaimh 
ar a bhfuil i ndán do 
bheartas airgeadais an 
Aontais Eorpaigh
28 Meitheamh 2017

Treochlár agus 
tograí
6 Nollaig 2017
agus
31 Bealtaine 2018

Cruinniú Mullaigh 
Euro
14 Nollaig
2018

Cruinniú Mullaigh 
Euro
Meitheamh 2019

Cruinniú Mullaigh 
Euro
29 Meitheamh 
2018

